
Maikling Impormasyon tungkol sa Bagong 
Coverage ng Medicare para sa De-Resetang Gamot 
Kung Nag-aplay ka para sa Karagdagang Tulong

Ngayong nag-aplay ka na para sa karagdagang tulong sa mga gastos para sa plano ng 
Medicare para sa de-resetang gamot, gamit ang aplikasyon ng Social Security, ano ang 
susunod na mangyayari?

Sisimulang iproseso ng Social Security sa ika-1 ng Hulyo 2005 ang mga aplikasyon para 
sa karagdagang tulong. Kung ang iyong online o papel na aplikasyon ay hindi kompleto, 
tatawagan ka ng Social Security o susulatan ka nila upang hingin ang nagkukulang na 
impormasyon. Ang iyong aplikasyon ay ipoproseso sa pinakamadaling panahon, at 
makakatanggap ka ng sulat sa koreo na magsasabi sa iyo kung ikaw ay kwalipikado.

Ano ang dapat kong malaman?

• Ang pag-aplay para sa karagdagang tulong ay isang hakbang lamang. Kailangan mo pang 
sumali sa isang plano ng Medicare para sa de-resetang gamot upang makuha ang coverage 
ng Medicare para sa de-resetang gamot.

• Kahit na hindi ka kwalipikado para sa karagdagang tulong, dapat mong pag-isipan na 
sumali sa isang plano ng Medicare para sa de-resetang gamot. Kapag sumali ka sa isang 
plano ng Medicare para sa de-resetang gamot, babayaran ng Medicare ang humigit-
kumulang sa kalahati ng iyong mga gastos sa de-resetang gamot, kahit na walang anumang 
karagdagang tulong.

• Maaari kang sumali sa isang plano ng Medicare para sa de-resetang gamot mula sa ika-15 
ng Nobyembre 2005 hanggang sa ika-15 ng Mayo 2006, ngunit kapag mas maaga kang 
sumali, mas maaga kang makapagsisimulang makatipid sa iyong mga gastos sa de-resetang 
gamot. Kung sumali ka sa isang plano bago lumipas ang ika-31 ng Disyembre 2005, ang 
iyong coverage ay magsisimula sa ika-1 ng Enero 2006. Kung sumali ka pagkatapos ng ika-
1 ng Enero 2006, ang iyong coverage ay magsisimula sa unang araw ng buwan pagkatapos 
ng buwan na ikaw ay sumali.



Paano ako makakakuha ng karagdagang impormasyon?

Kung kailangan mo ng karagdagang impormasyon tungkol sa iyong aplikasyon para sa 
karagdagang tulong,  

• tawagan ang Social Security sa 1-800-772-1213. Para sa mga gumagamit ng TTY, tawagan ang 
1-800-325-0778.

• bisitahin ang www.socialsecurity.gov sa web. 

Kung hindi ka pa nag-aaplay para sa karagdagang tulong sa iyong mga Medicare na mga gastos 
para sa de-resetang gamot, dapat mong malaman na marami ang padadalhan ng aplikasyon para 
sa karagdagang tulong sa pamamagitan ng koreo.  Kung sa palagay mo’y ikaw ay kwalipikado, 
kumpletohin at ibalik ito sa nakalakip na sobre na mayroon ng selyo. At ang Social Security ay 
mayroong tool na makukuha online kung saan mo makikita kung ikaw ay maaaring kwalipikado 
para sa tulong sa iyong mga gastos sa de-resetang gamot.  Maliban sa tool, simula sa ika-1 ng 
Hulyo 2005, makakapag-aplay ka online para sa karagdagang tulong. 

Para sa karagdagang impormasyon tungkol sa coverage ng Medicare para sa de-resetang gamot,  

• basahin ang “Medicare & You 2006” na handbook na ikokoreo sa iyo sa Oktubre 2005.  

• bisitahin ang www.medicare.gov sa web. Piliin ang “Search Tools” upang makakuha ng 
impormasyon para sa iyo mismo. 

• tawagan ang iyong State Health Insurance Assistance Program (Programa ng Estado para 
sa Tulong sa Seguro sa Kalusugan) (tingnan ang iyong kopya ng “Medicare & You 2006” na 
handbook para sa kanilang telepono).  

• tawagan ang 1-800-MEDICARE (1-800-633-4227). Dapat tawagan ng mga gumagamit ng 
TTY ang 1-877-486-2048.

• hanapin ang mga pangyayari sa iyong lugar na may-kinalaman sa Medicare.

